
अतारांकित प्रश्न संख्या 2122
(जिसका उत्तर 01 जनवरी, 2019/11 पौष, 1940 (शक) को दिया जाना है)
पंजाब नेशनल बैंक से कपटपूर्ण तरीके से पेंशन की निकासी
2122.
सरदार बलविंदर सिंह भुंडरः 
क्या वित्त मंत्री यह बताने की कृपा करेंगे किः
(क)
क्या पंजाब नेशनल बैंक को दक्षिणी दिल्ली के मालवीय नगर स्थित इसकी शाखा से कपटपूर्ण तरीके से वरिष्ठ नागरिकों की पेंशन की निकासी के संबंध में शिकायतें प्राप्त हुई हैं;

(ख)
यदि हां, तो इन शिकायतों के संबंध में पंजाब नेशनल बैंक ने क्या कार्रवाई की है;

(ग)
क्या पंजाब नेशनल बैंक के सतर्कता विभाग ने हस्ताक्षरों की वास्तविकता, जैसाकि शिकायतों में आरोप लगाया गया है, सुनिश्चित करने के लिए पिछले तीन वर्षों के दौरान पेंशनधारकों के हस्ताक्षरों का सत्यापन किया है; और
(घ)
यदि नहीं, तो इसके क्या कारण हैं?
उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) और (ख): पंजाब नैशनल बैंक, शाखा कार्यालय मालवीय नगर, नई दिल्‍ली को वरिष्‍ठ नागरिक श्रीमती मनोरमा के पेंशन खाते से निधि के धोखाधड़ीपूर्ण आहरण के बारे में एक शिकायत प्राप्‍त हुई थी। शाखा द्वारा दिए गए पते पर पेंशनभोगी से मिलने के लिए एक अधिकारी को तैनात किया गया तथा पेंशनभोगी ने पुष्टि की थी कि उनके खाते में कोई धोखाधड़ी लेन-देन नहीं हुआ। पेंशनभोगी ने यह भी पुष्टि की है कि उनके खाते में सभी लेन-देन खाताधारक द्वारा ही किए गए। पेंशनभोगी से प्राप्‍त पत्र साक्ष्‍य के साथ रिकॉर्ड में रखा जाता है।
(ग) और (घ): इस मामले में सतर्कता विभाग द्वारा पेंशनभोगी के हस्‍ताक्षर का सत्‍यापन अपेक्षित नहीं था, क्‍योंकि पेंशनभोगी ने बताया है कि उनके खाते में कोई धोखाधड़ीपूर्ण लेन-देन नहीं हुआ।
*****
